
 
Økonomireglement  
Økonomireglementet er vedteke av fylkestinget i sak XX/19, i medhald av §§ 44 – 50 i kommunelova 
med tilhøyrande føresegner. Reglementet fastset fylkestinget sitt mynde, delegering av mynde til 
andre folkevalde organ og til fylkesrådmannen. Fylkestinget vedtek sjølv endringar i 
økonomireglementet.   

 
1.Fylkestinget   
1.1 Fylkestinget vedtek årsbudsjett og økonomiplan for fylkeskommunen og endringar i desse, i 
medhald av §§ 44-47 i kommunelova med føresegner.  

Løyvingane i driftsbudsjettet vert vedtekne som netto driftsrammer pr løyvingsnivå. 

Løyvingane i investeringsbudsjettet vert vedtekne brutto for ulike prosjekt/sekkepostar. 

Mål, prioriteringar og føresetnader for løyvingane frå fylkestinget går fram av tekstdelen av 
årsbudsjett- og økonomiplandokumentet.  

1.2 Fylkestinget vedtek budsjettendringar mellom ansvarsområda til hovudutvala. 

1.3 Fylkestinget kan elles delegere mynde til andre politiske organ og til fylkesrådmannen.   

 
2. Fylkesutvalet   
2.1 Fylkesutvalet gjev innstilling til fylkestinget om årsbudsjett og økonomiplan, etter forslag frå 
finansutvalet.   

2.2 Fylkesutvalet har fullmakt til gjere budsjettendringar i og mellom løyvingsnivåa i driftsbudsjettet 
gjennom året for områda organisasjon og økonomi og strategi og digitalisering. 

 
3. Hovudutvala   
3.1 Hovudutvala handsamar forslag til årsbudsjett og økonomiplan før fylkesutvalet legg fram si 
innstilling til fylkestinget.  

3.2 Hovudutvala har fullmakt til innanfor sine ansvarsområde å gjere endringar i og mellom 
løyvingsnivåa i driftsbudsjettet gjennom året. 

 
4. Fylkesrådmannen 
4.1 Etter at fylkestinget har vedteke årsbudsjettet på løyvingsnivå, fordeler fylkesrådmannen 
driftsbudsjettet vidare til tenleg detaljeringsnivå for å sikre god økonomistyring. Dette myndet kan 
delegerast vidare til andre leiarar.   

4.2 Fylkesrådmannen har fullmakt til å justere budsjettet gjennom året med endringar av teknisk 
karakter, t.d. avskrivingar, og fordele samleløyvingar, t.d. personalmidlar, lønsavsetjing o.l. på tvers av 
løyvingsnivåa som fylkestinget har vedteke. Dette myndet kan delegerast vidare til andre leiarar.  

4.3 Fylkesrådmannen har fullmakt til å gjennomføre låneopptak i samsvar med vedtak i fylkestinget.  

4.4 Fylkesrådmannen har fullmakt til å tilpasse drifts- og investeringsbudsjettet for å tilfredsstille 
forskrifta sitt krav om at utstyr og inventar skal førast i kapitalrekneskapen. 
 



4.5 Fylkesrådmannen har fullmakt til å setje i verk naudsynte strakstiltak ved ras, flaumar og liknande 
uventa hendingar. 

 
5. Budsjettoppfølgjing   
5.1 Fylkestinget handsamar driftsrapportar to gonger i året, etter innstilling fra fylkesutvalet. 
Driftsrapportene skal vise utviklinga i inntekter og utgifter i høve til vedteke årsbudsjett, med 
nødvendige forslag til justeringer.  

 
6. Disponeringsfullmakt   
6.1 Fylkesrådmannen har mynde til å gjere vedtak i enkeltsaker eller i saker som ikkje er av prinsipiell 
karakter, i samsvar med § 23.4 i kommunelova.   

6.2 Fylkesrådmannen disponerer løyvingane i årsbudsjettet, og har tilvisingsrett. Fylkesrådmannen 
kan delegere dette myndet til andre leiarar. Fylkesrådmannen fastset reglement for attestasjon og 
tilvising, og skal ha oversyn over tilsette med tilvisingrett.   

6.3 Fylkesrådmannen forpliktar fylkeskommunen i saker som gjeld erstatningskrav, tvangsfullbyrding 
og forlik. Myndet kan delegerast til andre leiarar.   

 
7. Årsavslutting   
7.1 Fylkesrådmannen har fullmakt til å setje av midlar til disposisjonsfond for bruk seinare år innanfor 
drifta av skular og tannklinikkar. 
 
7.2 Fylkesrådmannen har fullmakt til å gjennomføre naudsynte strykningar ved rekneskapsavsluttinga 
i samsvar med kap 4 i Budsjett- og rekneskapsforskrifta. Fylkesrådmannen skal leggja til grunn 
følgjande rekkefølgje ved gjennomføringa av strykingane: 
 

1. Overføring av driftsmidlar til investeringsbusdjettet 
2. Andre avsetjingar til disposisjonsfond 
3. Avsetjing av evt. overskot i vidaregåande skular og i tannhelsetenesta  

 


